Ta'lim innovatsiyasi va integratsiyasi

O’SIMLIKLAR KIMYOVIY TARKIBI VA UNING TAHLILI

Sadikova Mashhura Idilloyevna
Buxoro muhandislik-texnologiya instituti «Kimyo» kafedrasi assistenti

Respublikada so‘nggi yillarda dorivor o‘simliklarni muhofaza qilish, tabiiy
resurslardan oqilona foydalanish, dorivor o‘simliklar yetishtiriladigan plantatsiyalar
tashkil etish va ularni gayta ishlash borasida izchil islohotlar amalga oshirilmoqda.
Prezidentimizning 2020-yil 10-aprelda gabul gilingan “Yovvoyi dorivor o’simliklarni
muhofaza qilish, madaniy o’stirish, gayta ishlash va mavjud resurslardan oqilona
foydalanish chora-tadbirlari to’g’risida”gi farmoni bu borada 0’z vaqtida gabul gilindi.
Mazkur qarorda dorivor o’simliklar yetishtirish va qayta ishlashni yanada
rivojlantirish, tarmogning eksport salohiyatini oshirish, shuningdek, ushbu sohada
ta’lim, fan va ishlab chiqarish jarayonlarini integratsiyalashuvi uchun muhofaza qilish,
plantatsiyalar qurish zarurligi belgilangan. 2020-yil 1-maydan dorivor o’simliklarni
yetishtirish, saglash, birlamchi yoki chuqur gayta ishlash klasterlarini tashkil etish,
shuningdek, hududlarni dorivor o’simliklarni yetishtirishga ixtisoslashtirish belgilandi.
Prezidentimiz tomonidan taklif etilgan klaster tizimi yengil va ozig-ovqat sanoatining
kuchli rivojlanishiga xizmat qilmoqda. Klasterlar oldiga dorivor o’simliklarni
yetishtirish, saglash, birlamchi va chuqur gayta ishlash hamda tayyor mahsulotni sotish
bo’yicha belgilangan vazifalar sanoatning “Dorivor o’simliklar” tarmog’ini
rivojlantirishga o’z hissasini qo’shdi.

O‘simliklarning kimyoviy tarkibi va hosil sifati o‘simlik tarkibida suv hamda
organik va mineral birikmalardan tashkil topgan quruq moddalar miqdoriga bog‘liq.
Ko‘pchilik gishloq xo‘jalik ekinlarining vegetativ organlaridagi suv miqdori 70-95
foizni tashkil etsa, bu ko‘rsatkich ularning urug‘larida 5 dan to 15 foizgacha bo‘lishi
mumkin.O‘simlikdagi quruq modda bilan suvning nisbati doimo bir xil bo‘lmaydi u
o‘simlik biologiyasiga, yoshiga va yetishtirilgan sharoitiga qarab o‘zgaradi. Donli
ekinlar donida 85-88 foiz qurug modda val2-15 foiz suv bo‘lsa, pomidor va bodringda
4-8 foiz qurug modda, 92-96 foiz suv,ildizmevalarda esa bu ko‘rsatgichlar mos
ravishda 20-25 va 75-80 ni tashkil etadi.Qishloq xo‘jaligida yetishtirilayotgan
o‘simliklar quruq moddasining 90-95 foizi organik birikmalar — ogsillar va boshga
azotli moddalar, uglevodlar (gandlar, kraxmal, kletchatka, sellyuloza, pektin moddalar)
va yog‘lardan, hamda turli xil mineral birikmalardan iborat.

Hozirgi vaqtda ilmiy tadqiqotlar natijasida shu narsa aniqlandiki, o‘simliklarni
normal rivojlanishi uchun 20 element juda kerakli va 12 ta element shartli ravishda
kerak ekan (qavs ichida shartli kerakli elementlar ko‘rsatilgan):

I. H (Li), Na, K, Cu, (Ag)

Il. Mg, Ca, Zn, (Cr, Cd)

1. B, (AL)

IV. C, (Si, Ti, Pb)

V.N, PV

VI. O, C, Mo, (Cr, Se)

VII. Cl, I, Mn, (F)

VIII. Fe, Co, (Ni)

O‘simliklarning normal rivojlanishi uchun C, O, H dan tashqari azot,fosfor, kaliy,
kalsiy, magniy, temir, oltingugurt kerak. Bular gismankul elementlari (fosfor, kaliy,
kalsiy, magniy, temir).Yuqorida keltirilgan elementlar o‘simliklarda nisbatan ko‘p
miqdorda bo‘ladi, qurug moddaning bir necha foizidan, foizining yuzdan bir
ulushlariga gadar bo‘ladi va shuning uchun ham ular makroelementlar deyiladi.
O‘simliklarning normal o‘sishi va rivojlanishi uchun yuqorida ko‘rsatib o‘tilgan
makroelementlardan tashgari kam migdorda marganets, molibden, mis, rux, kobalt
hamda vanadiy kerak bo‘ladi. Bu elementlardan har birining o‘simlik tarkibidagi
miqdori foizning mingdan bir ulushidan tortib, yuz mingdan bir ulushiga qadar bo‘ladi,
shu sababli ular mikroelementlar deyiladi. Qishloq xo¢jalik ekinlari hosili sifatiga baho
berishda ularning tarkibidagi insonlar uchun zarur bo‘lgan organik birikmalar -
ogsillar,yog‘lar, uglevodlar, vitaminlar va boshqa ko‘rsatgichlarga qarab baho beriladi.
Ushbu birikmalar o‘simlikda bir vaqtning o°zida va ildizdan oziglanishi natijasida hosil
bo‘ladi.

Ogsillar - aminokislotalarning yuzlab va minglab goldiglaridan tuzilgan yugori
molekulyar organik moddalar bo‘lib, moddalar almashinuvida hal qiluvchi ahamiyatga
ega va o‘simliklarning asosiy zahira moddalaridan biri hisoblanadi. Ogsillarning
elementlar tarkibi o‘zgarmas, yani doimiy bo‘lib, unda uglerod 51-55, kislorod 21-24,
azot 15-18, vodorod 6,-5,-7, oltingugurt 0,3-1,5 foizni tashkil etadi. Ogsillar oz
tuzilishiga ko‘ra ikki guruhga bo‘linadi: aminokislotalar goldiglaridan tuzilgan oddiy
ogsillar, yani proteinlardan va tarkibida ogsilsiz birikmalar bilan chambarchas
bog‘langan murakkab ogsillar proteinlardan iboratdir. Barcha ogsillarning asosiy
struktura birligi aminokislotalar - tarkibida karbooksil guruhlaridan (COOH) tashqari
bitta yoki ikkita aminogruppa (NH;) ham bo‘ladigan yog‘ qatori yoki aromatik
qatorning organik kislotalari hisoblanadi. Umuman, o‘simlik ogsillari 20 ta
aminokislota va ikkita amiddan tuzilgan. O‘simliklarning ogqsillari tarkibida
"almashtirib bo‘lmaydigan"aminokislotalar (valin, leysin, izoleysin, troenin, metionin,
sistidin, lizin,triptofan va fenilanin) larni bo‘lishi juda muhim ahamiyatga ega, chunki
ular odam va hayvonlar organizmida parchalana olmaydi. Ushbu aminokislotalarni
odam va hayvonlar faqatgina o‘simliklardan ozig-ovgat mahsulotlari vayem-xashak
bilan birgalikda oladi. Shuning uchun ham, o‘simlik mahsulotining sifati ogsillarning
migdoriga garabgina emas, balki ularning fraksion va aminokislotaviy tarkibini
aniqlash asosida hazm bo‘lishi va to‘liq qimmatliligiga qarab ham baholanadi.

O‘simliklarning vegetativ organlarida ogsillar miqdori odatda, ular massasining
5-20, boshoqli donli ekinlar urug‘ida 6-20, dukkakli va moyli ekinlar urug‘ida esa 20-
35 foizni tashkil etadi. Qishloq xo°jalik ekinlari hosilining sifatini baholashda ko‘pgina
undagi "xom protein" ko‘rsatkichidan foydalaniladi, u barcha azotli 19 birikmalar
(ogsil va ogsilsiz birikmalar) yig‘indisini ifodalaydi. "Xom protein" o‘simliklar
tarkibidagi umumiy azotning foizdagi miqdorini 6,25 ko‘rsatgichiga (ogsil va ogsilsiz
birikmalar tarkibidagi azotning o‘rtacha miqdori-16 foizdan olinadi) ko‘paytirish yo‘li
bilan hisoblab topiladi. Uglevodlar - o‘simliklarda gandlar (monosaxaridlar va
tarkibida 2-3ta monosaxaridlar qoldig‘i bo‘lgan oligosaxaridlar), shuningdek,
polisaxaridlar (karxmal, sellyuloza, pektin moddalar) shaklida bo‘ladi. Barcha qishloq
xo‘jalik ekinlari mahsulotida kam miqdorda qand bo‘ladi, ildizmevalarda va sabzavot
ekinlarining ayrim gismlarida, uzumda, rezavor meva va mevalarda zahira moddalar
holida to‘planadi. Ko‘pchilik o‘simliklarda monosaxaridlar, asosan, glyukoza va
fruktoza, oligosaxaridlar esa disaxarid - saxaroza holida bo‘ladi. Monosaxaridlar,
avvalo, glyukoza — o‘simliklarning nafas olishida asosiy energetik manba bo‘lib, uning
fosfat efirlari esa boshqga saxarofosfatlar bilan birgalikda fotosintezda, murakkab
uglevodlar parchalanishida va boshga moddalar almashinish jarayonida gatnashadi.
Glyukoza ko‘p miqdorda — 8 -15 foizgacha uzumda bo‘lsa, meva va rezavor
mevalardagi uglevodlar umumiy miqdorini yarmiga yaqginini tashkil etadi. Fruktoza
danakli mevalarda 6-10 foizgacha bo‘lsa, asalda ko‘proq to‘planadi. Saxaroza-
glyukoza va fruktozadan tashkil topgan disaxarid bo‘lib, meva va rezavor mevalarda,
hamda, sabzi, osh lavlagi va piyoz tarkibida 4-8 foizgacha bo‘ladi. Saxaroza qand
lavlagida 14-22 va shakar gamish poyasining shirasida 11-25 foiz atrofida bo‘lib,
asosiy uglevod zahirasi hisoblanadi. Shuning uchun ham, ushbu ekinlarni
yetishtirishdan maqsad, insonlarning gandga bo‘lgan talabini qondirish uchun xom-
ashyo olishdir.

Kraxmal - asosan, tugunaklarda, piyozboshlarda va urug‘larda asosiy uglevod
zahirasi sifatida to‘planadi. Kartoshkaning ertapishar navlarining tuganaklarida
kraxmal miqdori 10-14, o‘rta va kechpishar navlarida esa 16-22 foizgacha bo‘ladi.
G‘allagullilar oilasiga mansub bo‘lgan o‘simliklar donida kraxmal miqdori 55-70 foiz
atrofida bo‘ladi. Kraxmal-odam va hayvonlar organizmi yengil o‘zlashtiradigan
uglevod bo‘lib, u fermentative (amilaza fermentlari yordamida) va kislotali gidrolizda
glyukozagacha parchalanadi. Yog‘lar — va yog‘simon moddalar (lipidlar) o‘simlik
hujayrasi sitoplazmasining tuzilish komponentlari hisoblanadi, hamda moyli ekinlarda
zahira birikmalari faoliyatini bajaradi.

Qishlog xofjaligida yetishtiriladigan eng muhim moyli ekinlar va soya
urug‘laridagi yog‘ning o‘rtacha miqdori quyidagicha (% hisobida):

Kanakunjut - 60 Zig‘ir - 30

Kunjut - 45-50 Kanop - 30

Zaytun - 45-50 Chigit - 25

Kungabogar - 24-50 Soya - 20

Kimyoviy tarkibiga ko‘ra yog‘lar — uch atomli spirt glitserinning murakkab
efirlari bilan molekulyar yog* kislotalarining aralashmasidan iborat. O‘simlik moylari
tarkibida to‘yinmagan kislotalardan olein, linol va linolen, to‘yinganlaridan esa
palmitin va stearin kislotalari bo‘ladi. Yog* kislotalarining tarkibi o‘simlik moylarida
ularning asosiy xossalarini-quyuglik darajasini  (konsistensiyasini) suyuglanish
haroratini, qurib golishi, achishi va sovunlanishi xususiyatlarini, hamda ularning ozig-
ovqatlik qgimmatini belgilaydi. O‘simlik moylarida odam uchun «almashtirib
bo‘lmaydigan» linol va linolen yog‘ kislotalari mavjud bo‘lib,bu kislotalar odam
organizmida parchalana olmaydi. Lipidlar jumlasiga fosforitlar, mumlar, karotinoidlar,
steorinlar va yog‘da eriydigan A ,D, E va K vitaminlar ham kiradi. Sellyuloza - o‘simlik
hujayra qobig‘ining asosiy qismi bo‘lib, u lignin, pektin moddalar va boshqga birikmalar
bilan bog‘langan holda bo‘ladi. Paxta tolasining asosiy qismini 95-98 foizini, zig‘ir,
kanop, lub tolalarining esa 80-90 foizi sellyulozadan tashkil topgan. Gallagullilardan
suli, guruch, tariq urug‘larida sellyuloza 10-15, don - dukkakli ekinlar urug‘ida 3-5,
ildizmevalarda va kartoshka tuganaklarida esa 1 foiz atrofida bo‘ladi. O‘simliklarning
vegetativ qismlarida sellyuloza miqdori, uning quruq massasini 25 dan 40
foizgachasini tashkil etadi. Sellyuloza to‘liq parchalanganda, undan glyukoza hosil
bo‘ladi. Pektin moddalar-yuqori molekulyar polisaxaridlar bo‘lib, mevalarda va
o‘simlik tolalarida uchraydi. Ushbu moddalar, tola beruvchi o‘simliklardagi
tolalarning alohida-alohida to‘plamlarini o‘zaro 21 birlashtiradi, shuningdek ulardan
gandalotchilik sanoatida ham keng foydalaniladi. Bu polisaxaridlarning tuzilishi
monosaxarid galaktoza ogsillanganda hosil bo‘ladigan poligalakturon kislota
goldiglari bilan metil guruhlaridan iborat zanjirga asoslangan. Qishloq xo‘jaligi
o‘simliklari mahsulotida organik birikmalarning ayrim guruhlari miqdori va
mahsulotning sifati, o‘simlik biologik xususiyatiga, nav va o‘stirish shart-sharoitlariga,
agrotexnikasiga garab ma’lum darajada o‘zgarib turadi. Qishloq xo‘jalik ekinlari
hosilning miqgdorini oshirish va uning tarkibiy sifatini yaxshilash uchun
o‘simliklarning oziqlanishi sharoitini to‘g‘ri tashkil etish muhim ahamiyatga ega.
Masalan, o‘simliklarni azotli oziglanishini ko‘paytirish asosiy hosil hajmini va undagi
ogsil migdorini oshiradi, fosfor- kaliyli oziglantirish esa gand lavlagida gand,
kartoshka tuganaklarida ko‘plab kraxmalni to‘planishiga sabab bo‘ladi. Shuningdek,
fosfor kaliyli o‘g‘itlar moy beradigan o‘simliklar tarkibida yog‘ miqdorini oshiradi va
uning sifat ko‘rsatkichlarini yaxshilaydi. Demak, o‘g‘itlar yordamida o‘simliklar
uchun qulay bo‘lgan oziqlanish sharoitlarini yaratish yo‘li bilan ularning hosilini,
undagi qurug modda tarkibidagi eng zaruriy organik birikmalar miqdorini va sifat
ko‘rsatkichlarini oshirishi mumkin ekan.

